S'gor sedia dana guaman untuk peserta BERSIH 3.0

Menteri Besar Selangor Tan Sri Khalid Ibrahim berkata kerajaan negeri akan menyediakan dana untuk
memberi bantuan guaman kepada peserta perhimpunan BERSIH 3.0 yang menghadapi tindakan
undang-undang di mahkamah.

Tindakan itu bagi memastikan hak warganya terjamin mengikut perlembagaan, kata Khalid yang turut
mengucapkan tahniah kepada warga Selangor yang menyertai perhimpunan itu.

"Kehadiran lebih 200,000 orang di perhimpunan tersebut menggambarkan ketidakpuashatian rakyat
terhadap sistem sedia ada yang jelas membelakangkan sistem demokrasi jitu di Malaysia," tambahnya.

(Malaysiakini menganggarkan sekitar 100,000 orang peserta hadir di perhimpunan itu).

Kerajaan negeri menyokong penuh perhimpunan untuk menuntut pilihan raya bersih dan adil itu, katanya
yang kesal dengan "tindakan kasar dan tidak profesional anggota polis terhadap peserta serta petugas
media."

Tambahnya, perdana menteri perlu memastikan perkara itu disiasat dengan adil.

